
تەرخانكردنی لاپەڕەی تایبەت 
بە خانمان لە ڕۆژنامە و گۆڤارەكان 

خوێندنەوەی جیاوازی بۆ دەكرێت

بەشێكی زۆر لەڕۆژنامەو گۆڤارەكان یەك یان چەند لاپەڕەیەك تایبەت دەكەن بۆ پرسی 
ئافرەتان، كە لە لاپەڕەكانی دیكە جیای دەكاتەوە، بەڵام رایەك هەیە ئەوە بە كارێكی 
نەرێنی لەنەریتی رۆژنامەگەری دەزانێت، خاوەنەكانی ئەو بۆچوونە خوازیارن هیچ 

گۆڤارو ڕۆژنامەیەك تایبەت بە ڕەگەزێك نەبێت و ڕاگەیاندنەكان بە دەنگ و ڕەنگ و 
چاپەمەنییەكانەوە ڕەنگدانەوەی هەر دوو ڕەگەز بن، بۆ ئەوەی لە ئاریشەكانی یەكتر تێبگەن. 

ڕای پێچەوانەش هەیەو ئەو تایبەتمەندكردنە بە كارێكی ئاسایی دەزانن.

بوونی لاپەڕەیەك������ی تایبەت بەئافرەتان، ی������ان رۆژنامە و 
گۆڤاری تایبەت بە ئافرەت یەكێكە لەو نەریتە رۆژنامەوانییەی 
كەلە زۆرب������ەی وڵاتاندا هەیە، ب������ەڵام هەندێك لە چالاكانی 
بواری جێندەر و یەكس������انیخوازان ئ������ەوە بە جیاكاری دەزانن و 
جەخت ل������ەوە دەكەنەوە كە كاری لەو جۆرە بۆ هۆش������یاری و 
بەرزكردنەوەی ئاستی رۆشنبیری پیاو بەرامبەر بە مافەكانی 

ئافرەت كاریگەرییەكی ئەوتۆی نییە.
كەلتوور و نەریتی كۆمەڵایەتی هۆكاری جیاكارییەكانن

سەنار محەممەد وەك كۆمەڵناس������ێك هێما بۆ ئەوە دەكات 
كە كەلتوور و نەریتی كۆمەڵایەتی هۆكارێكی س������ەرەكین بۆ 
ئەوەی لە گۆڤار و رۆژنامەكاندا ئەو جیاكارییە بكرێت. سەنار 
دەڵێت »جیاكاری ڕەگ������ەزی لەكۆمەڵگەدا بۆتە دیاردەیەكی 
زەق و هەم������وو جۆمگەكانی گرتۆت������ەوەو ڕاگەیاندنیش لەو 
جیاكاریی������ە بێبەش نییە، ئەمە درێژك������راوەی ئەو كەلتوور و 
پ������ەروەردە س������ەقەتەی خێزانەكانی كوردس������تانە ك������ە هەر لە 
منداڵییەوە نەوەكان بە ش������ێوەی جی������اكاری ڕەگەزی پەروەردە 
دەكەن و دیوارێكی پۆڵایین لە نێوان نێر و مێیەكان درووس������ت 
دەكەن. ئەو كۆمەڵناس������ە گوتیشی »من پێشتریش گوتوومە 
هەرگیز لەگەل ئەوەدا نیم ژنان رۆژنامە یا گۆڤاری تایبەت 
بە خۆیان هەبێت، بەڵكو دەبێت ئافرەت هەمیشە شان بە شانی 
پی������اوان لە هەموو كایەكانی كۆمەڵگ������ە لە مەیدانی خەبات 

بن«.
بەپێچەوانەوەی س������ەنار، بەش������ێك لە ڕۆژنامەنووس������ان و 
ڕاگەیاندنكاران پێیانوایە بوونی لاپەڕەیەكی تایبەت بە ئافرەتان 
شتێكی ئاساییە. ئەوەتا رۆژنامەنووس و ڕاگەیاندنكار شیفا 

گ������ەردی، دەڵێت »بوونی لاپەڕەی تایب������ەت بەئافرەت نابێتە 
هۆی جیاكردنەوەی رەگەزی، چونكە كۆمەڵێك پرسی تایبەت 
ب������ە ژن هەیە، یان كۆمەڵێك بوار هەی������ە كە ڕەنگە تەنها ژن 
بیانخوێنێت������ەوە، وەكو بواری جوان������كاری، ناوماڵ، مۆدەی 

جلوبەرگ، خواردن و كۆمەڵێك بواری دیكە«.
لە زۆر وڵاتی دنیا گۆڤار و ڕۆژنامەی تایبەت بە 

ئافرەت هەیە
شیفا جەخت لەوەش دەكاتەوە كە لە زۆر وڵاتی دیكە گۆڤار 
و ڕۆژنامەی تایبەت بەو پرسانە هەن، كە بۆ ئافرەتان دەردەچن 
و رەواجێكی زۆریش������یان هەیە، ب������ەڵام لەناو ڕۆژنامەیەك كە 
ڕۆژنامەیەكی سیاس������ی، یان كۆمەڵایەتی و هونەرییە، یان 
تێكەڵاوە، لاپەڕەیەكی تایب������ەت بە ژن تەرخان دەكەن، ڕەنگە 
نەتوانن لەلاپەڕەیەكدا بە گوێرەی پێویس������ت مافی ئەو پرسە 
بدەن، بەلام لایەنە باش������ەكانی ئەو ج������ۆرە گۆڤارو رۆژنامانە 
ئەوەی������ە كە رەنگ������ە پیاوەكانیش چاو ل������ەو لاپەڕانە بكەن و 

ئاگاداری رەوشی ژنان بن«.
رۆژنامەنووس������ی ش������اری ده������ۆك هەلز عەلی س������ەلیم، 
بەپێچەوانەی ش������یفا بیر دەكاتەوەو س������ەبارەت بە هەمان پرس 
دەڵێت: »ئافرەت وپیاو هەردووكیان مرۆڤن و وەك یەك دەتوانن 
برەو بەتواناكانیان بدەن، لەبەر ئەوە بەڕای من بوونی لاپەڕەیەكی 
تایبەت بەئافرەتان لەڕۆژنامەو گۆڤارەكان زۆر پێویس������ت نییە، 
چونكە لاپەڕەی كۆمەڵایەتی لە رۆژنامە و گۆڤاكاندا هەیە و 
باسی كێشەكانی هەردوو ڕەگەز دەكات و ئەوەش زیاتر دەتوانێت 
خزمەت بەدۆزی ئافرەت بكات، بەڵام پێویس������تە ئافرەت و پیاو 

بیخوێننەوە و پێكەوە سوودی لێوەر بگرن«.

گوڵان: كۆمەڵایەتی

گەر وەك ئەتەكێت لاپەڕەیەكی 
رۆژنامەو گۆڤارێك بۆ ژن 
تەرخان بكەن، مانای وایە 
لاپەڕەكانی دی هەمووی بۆ 
پیاوانە

جیاكاری ڕەگەزی بۆتە 
دیاردەیەكی زەق و هەموو 
جۆمگەكان، كۆمەڵگەی بە 
ڕاگەیاندنیشەوە گرتۆتەوە

چالاكوانێكی كورد لە ئەمریكا: 

كۆمەڵناسێك: 

 پێویستە بە عەقڵێكی یەكسانیخوازەوە مامەڵە لەگەڵ 
رۆژنامەگەری بكەین

میدیا ش������ێخ جەمال چالاكوانی ب������واری مافی ئافرەتان 
ل������ە ئەمریكا، هێما ب������ۆ ئەوە دەكات كە ه������ەر دوو ڕەگەز 
دەبێت شانبەش������انی یەكتر لە هەموو بوارەكانی ژیان چالاك 
بن و س������ەبارت بە جی������اكاری و تایبەتمەندكردنی گۆڤار و 
رۆژنامەكان بۆ ڕەگەزێك، بەمجۆرە ڕای خۆی دەردەبڕێت. 
»ڕۆژنامەی ژنان، ئەدەبی ژنان، لاپەڕەی ژنان، جۆرێكی 
دیكەن ل������ە جیاكاری لە نێوان ژن و پیاودا. یەكس������انی بە 
تێكەڵك������ردن و ئاوێتەب������وون و كارلێكردنی ه������ەردوو رەگەز 
دێت������ەدێ و بێ ئەوە هەر بانگەوازێك بۆ یەكس������انی تەنیا 
بانگەش������ەیەكە و هیچی لێناكەوێتەوە. ئێمە پێویستمان بەوە 
هەیە لە هەر كوێ دەس������تمان گەیشتبێ كار بۆ مەسەلەی 
یەكس������انی بكەین، ن������ەك ئەوەی وەك بەش������ێك لە ئەتەكێت 
لاپ������ەڕەی رۆژنامەی������ەك یان گۆڤارێك تەرخ������ان بكەین بۆ 
ژنان، ئەمە مانای ئەوە بەدەس������تەوە ئەدات كە لاپەڕەكانی 
ت������ر هەمووی ب������ۆ پیاوانە. ئێمە پێویس������تە ب������ە عەقڵێكی 
یەكس������انیخوازییەوە مامەڵە لەگەڵ رۆژنامەگەری بكەین، 
بۆ نموونە نەهێڵین دیدی باوكسالاری بەسەر رۆژنامەوانی 
ئێمەدا زاڵ بێت، بە مانایەكی تر پێویس������تە دیدی یەكسانی 
بكەین������ە پێوەر نەك ش������تی تر، بە من چ������ی لاپەڕەیەك لە 
ڕۆژنامەیەك هەبێت بۆ ژن������ان، بەڵام پیاوێكی بەڕێوەبەری 
هەمان ڕۆژنامە ئیستغلالی جەستەیی و سێكسی كارمەندە 
ژنەكەی بكات. ئێمە پێویس������تمان بە دیدێكی نوێ هەیە كە 

دژی باوك سالاری بێ.

كۆمەڵگە پێویستی بەوە هەیە كەتاكی ڕۆشنبیر دروست 
بكات

چرۆ كەمال وەك توێژەرێكی كۆمەڵایەتی، ڕایوایە »كێشەكە 
لەوەدا نییە كە لاپەڕەی تایبەت بە ئافرەت لە گۆڤار و ڕۆژنامەكان 
هەبێ������ت، یان نەبێت، بەڵك������و ئەوە گرنگە ك������ە چاپەمەنییەكان 
بخوێندرێنەو و ناوەرۆكیان باش و دەوڵەمەند و باش بێت و خزمەت 
بە هەردوو ڕەگەز بكات، بۆ ئەوەی لە ژیانی ڕۆژانەیاندا سوودی 
لێ وەربگرن«، گوتیش������ی »كۆمەڵگە پێویستی بەوە هەیە كە 
تاكی ڕۆش������نبیر دروس������ت بكات، تاكێك كە بڕوای بە جیاكاری 
نەبێ������ت و وەك مرۆڤ لە هەردوو ڕەگەز بڕوانێت«. چرۆ پێیوایە 
نەریتی كۆمەڵایەتی وایكردووە، خودی ئافرەتانیش نەتوانن كار 

بۆ نەهێشتنی جیاكاری ڕەگەزی بكەن.
ئافرەتان خۆیان سنووریان بۆ خۆیان داناوە

چرۆ جەخت لەوەش دەكاتەوە كە »بوونی گۆڤار، یان رۆژنامە 
و ڵاپەڕەی تایبەت بە ئافرەت پێویست نییە، چونكە جیاكردنەوەی 
ه������ەردوو ڕەگەز ل������ە هەر جۆرە ڕاگەیاندنێك س������وود بۆ دۆزی 
ئافرەتان نابێت«، گوتیشی »ئافرەتان توانیویانە وەك چینێكی 
گرینگ رۆڵێكی بەرچاو لە گۆڤ������ار و ڕۆژنامەكاندا بگێڕن، 
بۆیە نابێت رێگە ب������ە هیچ جیا كارییەك بدەن، بەداخەوە ئەگەر 
سەیر بكەین دەبینین ئەمڕۆ بەشێكی زۆر لە رۆژنامەنووسەكانی 
ئافرەت زیاتر خۆیان لەدوو لاپەڕەدا كۆكردۆتەوە، ئەویش لاپەرەی 
كۆمەڵایەتی، یان لاپەڕەی ئافرەتان و هونەرییە، كەمترین ئافرەت 
دەبینین كار لە لاپەڕەكانی سیاسیدا بكەن، ئەمەش ئاوێنەیەكی 
زۆر ڕوونە بۆ هەموومان كە ئافرەتان خۆیان سنووریان بۆ خۆیان 

داناوە«. 

لاپەڕەی تایبەت بەئافرەت 
جیاكاری ڕەگەزی نییە، چونكە 

كۆمەڵێك بوار هەیە وەك خۆراك 
و جوانكاری و مۆدەی جلوبەرگ 

كە تایبەتن بە ئافرەت

كەمترین ئافرەت دەبینین كار 
لە لاپەڕەكانی سیاسیدا بكات، 
ئەمەش ئاوینەیەكی زۆر ڕوونە 

كە دەریدەخات ئافرەتان خۆیان 
سنووریان بۆ خۆیان داناوە 

ڕۆژنامەنووسێك: 

توێژەرێك: 

49 ژمارە )1035(  2015/7/27

تی
ڵایە
مە
كۆ



ژمارە )1035(  502015/7/27

تی
ڵایە
مە
كۆ

كراسێكی شینی تۆخی لەبەر كردووە و بە سەرپۆشێكی رەش پرچی داپۆشیوە. تەمەنی هێشتا سێ دەیەی پڕ نەكردۆتەوە، 
بەڵام روخساری لە ئافرەتێكی سەرووی 40 ساڵان دەچێ. سێ كوڕی مێرمنداڵ و كچێكی ساوای لێ خڕ بوونەتەوە. ئەوە 
دیمەنی ناوماڵ و ژوورێكی خانووەكەی سروە بوو. ئەو خانووەی خۆی و منداڵەكانی بە كرێ تێیدا دەژین و هیچ ساردكەرەوە 

و گەرمكەرەوەیەكیشی تیا نییە.
س������روە لە دەستپێكی قس������ەكانیدا ئاماژە بەوە دەكات كە باوكی منداڵەكانی نەیتوانیوە بەخێویان بكات و خێزانەكەی بەجێ 
هێش������تووە. كاتێك باسی برسێتی منداڵەكانی دەكات، قورگی دەلەرزێت، فرمێسك نێو گلێنەكانی چاوی دادەپۆشێ، هاوكات 
بە دەنگێكی لەرزۆكەوە دەڵێت: »بە خوا ئەوەی دراوس������ێكان نەیهێنن، چی زیاترمان نییە بیخۆین. جگە لە مانگی رەمەزان، 

زۆر جار لە مانگەكانی دیكەش بۆ ئەوەی منداڵەكانم رازی بكەم، وتوومە رەمەزانە و هەموومان بەڕۆژوو دەبین.«
سروە پەنجە بۆ كوڕە مێرمنداڵەكەی درێژ دەكات و هۆكاری دابڕانی كوڕەكەی لە خوێندن بەمجۆرە دەخاتەڕوو: 

»ئەوەتا داعش هاتووەتە س������نووری كوردس������تان، كەس������ابەت كەم بووە. باوكی منداڵەكان لە كۆمپانیا كاری دەكرد، دواتر 
كۆمپانیاكە داخرا. چەند مانگ كاری دەست نەكەوت، لە ترسی خاوەن ماڵ و خەرجی منداڵان خۆی بێسەروشوێن كردووە. 
بۆ یەك هۆدە و مەتبەخێك دەبێت 300 هەزار دینار كرێی خانوو بدەین. چەند مانگ كرێی خانوومان پێنەدرا، بۆیە ناچار بووم 
كوڕەكەم لە مەكتەب دەربێنم، ئەوە ماوەیەكە لە سەر شەقام و ترافیك لایتەكان بنێشت دەفرۆشێت، رۆژانە پێنج تا دە هەزارێك 

)دینار( پەیدا دەكات، ئەویش بەشی هیچ ناكات، چونكە ئەوەندەی دیكەشی دەوێ تاوەكو بیدەین بە خاوەن خانوو.«
سروە چاوەكانی لە بەر گریان هەڵاوساون. نازانێ پەنا بۆ كێ بەرێت، وەك خۆی باسیكرد، خەڵكی خێرخواز جار بە جارێك 
جلو و بەرگ و خورادەمەنییان بۆ دەهێنن، بەڵام ئەوە هەمیشەیی نییە و زۆر جار منداڵەكانی بێ خواردنی شەوان دەخەون. 
سەحەر –ی چاوگەش بچووكترین منداڵی سروە-یە و هێشتا مانگێكی ماوە بۆ ئەوەی تەمەنی ساڵێك پڕ بكاتەوە. سروە 
نایشارێتەوە كە باوكی منداڵەكانی لەو ماوەیەدا دوو جار سەردانی كچە تاقانەكەی كردووە، هەر لەو بارەیەوە دەڵێت: »ماوەی 
زیات������ر لە حەوت مانگە پیاوەكەم تەنیا دوو جار هاتۆتە ماڵەوە، ئەویش تەنیا خەمی س������ەحەر-یەتی، ئەو كچەی زۆر خۆش 

دەوێت، دوو جار شیری بۆ هێناوە، بەڵام كرێی خانووی یەك مانگیشی پێنەدراوە.«
ئەو ئافرەتە بە چاوێكی پڕفرمێس������ك و هەناوێكی خەمبارەوە داوا لە دەزگای خێرخوازی بارزانی و خەڵكی خێرومەند 

دەكات بۆ ئەوەی ئاوڕێكی لێ بدەنەوە و باوكی منداڵەكانی بەو خێزانە شاد ببێتەوە. هاوكات لەگەڵ قسەكانیدا پەیتا 
پەیتا فرمێس������كەكانی دەس������ڕێتەوە و ئەوەش دەخاتەڕوو كە كەناڵێكی تەلەفزیۆنی سەردانیان كردووە و بەڵێنیان داوە 

هاوكاری بۆ كۆ بكەنەوە. بەڵام تا ئەو كاتە هیچ یارمەتییەك نەدراون.
ئەو ئافرەتە بێدەرەتانە وەك دواقس������ەی لە ناو هەنیس������كی گریاندا وتی: »بە خوا چەند جار هەوڵم داوە خۆم 
بسووتێنم، هەر لە بەر منداڵەكان پەشیمان دەبوومەوە، ئاخر جار نەوتم بە خۆم و هەر چوار منداڵەكەمدا كرد، 
ویس������تم هەموومان پێكەوە بمرین، ئەو ئافرەتەی دراوسێمان بە سەردا هات و رێگری لێ كردین، وتی خۆت 

تووشی گوناه و تاوان مەكە، خوا گەورەیە دەرگایەكتان لێدەكاتەوە.«
ئەوە بارودۆخی ژیانی خێزانێكی هەژاری كوردە كە لە پەایەتەختی كوردس������تاندا چاوی لە حكومەت 
و خەڵك و دەزگا خێرخوازییەكانە بۆ ئەوەی بە هانایەوە بچن و لەو ژیانە مەرگەس������اتە رزگاریان بكەن. 
لەوانەیە دەیان خانەوادەی دیكە لەو كۆلەمەرگییەدا بژین، بۆیە لێرەدا بە دوای  وەڵامی ئەو پرس������یارەدا 

دەگەڕێین: ئاخۆ ئەو خێزانانە فەریادڕەسێكیان دەبێت؟

هەژاری هەڕەشە لەخێزانێك دەكات 
گەرچی هەرێمی كوردستان هەتا پێش گیرۆدەبوونی بە شەڕی داسەپاوی تیرۆریستانی داعش، لە رووی ئابوورییەوە لە 
گەشەسەندن و پێشكەوتندا بوو، لە نەهێشتنی هەژاری و بێكاریش هەنگاوی بەرچاوی هەڵگرتبوو، بەڵام لە ماوەی یەك 
س������اڵی رابردوو، بە هۆی بڕینی مووچە و بودجە لە لایەن حكومەتی ناوەند و تێچووەكانی جەنگی دژی تیرۆریستانی 
داعش و راماڵینیان لە س������ەر خاكی كوردس������تان و هاتنی بە لێش������اوی پەنابەرانی ئاوارە، قەیرانێكی ئابووری بەرۆكی 
حكومەتی كوردستانى گرتووە. تا هەنووكە زۆربەی پڕۆژەكانی حكوومی و كەرتی تایبەتیش وەستێندران، ئەوەش بووەتە 
هۆی بەرزبوونەوەی رێژەی بێكاری و تەنانەت چەند خێزانێكی هەژاریش������ی تووش������ی كارەس������ات كردووە. لە ئێستاشدا 

خێزانێكی كورد لە بەر هەژاری خۆزگە بە مەرگ دەخوازن.

ئەوەتا داعش هاتووەتە سنووری 
كوردستان، كەسابەت كەم بووە. 
باوكی منداڵەكان لە ترسی 
خاوەن ماڵ و خەرجی منداڵان 
خۆی بێسەروشوێن كردووە

چەند جار هەوڵم داوە خۆم 
بسووتێنم، هەر لە بەر 
منداڵەكان پەشیمان دەبوومەوە، 
ئاخر جارێك نەوتم بە خۆم و 
هەر چوار منداڵەكەمدا كرد، 
ویستم هەموومان پێكەوە بمرین، 
ئەو ئافرەتەی دراوسێمان بە 
سەردا هات و رێگری لێ كردین، 
وتی خۆت تووشی گوناه و 
تاوان مەكە، خوا گەورەیە، 
دەرگایەكتان لێدەكاتەوە

گوڵان: كۆمەڵایەتی

ئەو ئافرەتانەی خۆیان دەكوژن باوانیان شەرم لە پرسەگێڕانیان 
دەكەن

)س.ق( كچە قوتابیەكی پۆلی دوازدەی ئامادەیی بوو، تەنیا 
18 بەهاری لە تەمەنی بینیبوو، كە بەهۆی دەرنەچوونیەوە 
لەخوێندن ئاگری لەجەس������تەی خۆی بەردەدا و دەستبەجێ 
گیانی لەدەس������تدا. )ب.ع( دایكی )س.ق( لە رێوڕەسمی 
ماتەمێنی كچەكەیدا بەردەوام جەرگە جوانەمەرگەكەی 
خۆی دەلاواندەوە، هەنیس������كی گریان هەناسەی 
س������وار دەكرد و خزمێكی نزیكی بە زۆر و 
تكا قومە ئاوێكی لەس������ەر زاری دەكرد، 
كردەوە،  ئەهوەنی������ان  هەندێ������ك  كاتێك 
ئامادە بوو ل������ە ژوورێكی ماڵەكەی 
كچەكەی  بەس������ەرهاتی  خۆیاندا 
بۆ گوڵان بخات������ەڕوو، ئەمەش 
دەقی قس������ەكانیەتی »خوای 
گەورە ئەزانێ كچەكەم هیچ 
تاوانێك������ی نەبوو، زۆر پاك و 
بێ عەیب ب������وو، تەنیا حەزی 
نمرەكانی  ب������ەڵام  ب������وو،  لەخوێندن 
هەڕەش������ەی  باوكی  بوون،  خراپ 
ئ������ەوەی لێكرد، ئەگەر ئەمس������اڵ 
لەقوتابخان������ە  ئ������ەوا  دەرنەچێ������ت 
)س(  كاتێكی������ش  دەریدەهێنێ������ت، 
ئەنجامی تاقیكردنەوەكانی كۆتایی س������اڵی 
وەرگرتەوە، كە زانی لەس������ێ وانە كەوتووە 
هاتنەوەی  دوای  دەبوورێتەوە،  لەقوتابخانە 
بۆم������اڵ زۆر بێتاقەت ب������وو، ماچم كرد و 

دایەوە،  دڵم 

گوتم: كچم من قسە لەگەڵ باوكت دەكەم، بەڵام ئەو زۆر تێكچووبوو، 
یەك دوو كاتژمێر دوای ئەوە لەپڕ گوێم لەهاوار و زریكەی )س( بوو، 
بینی������م لەژێر دەرگای گەرماوەكە دووكەڵ دێتە دەرەوە، زۆر هەوڵمدا 
دەرگاكە بكەمەوە، بەڵام نەمتوانی، دراوس������ێكان هاتن و دەرگاكەیان 

شكاند، بەڵام كار لە كار ترازابوو، كچەكەم ببووە خۆڵەمێش«.
ئەو دایكە جەرگ س������ووتاوە بەدەنگێكی نووس������او و بەدەم قوڵپی 
گریان������ەوە زیاتر گوتی: »كچەكەم من������داڵ و نەفام بوو، لەبەر نمرە 
خۆی كوش������ت كەچی خەڵك لەخواناترس������ن و ل������ەم تازیەیەدا وەك 
خەتابارێك لێمان دەڕوانن، تەنانەت خزمەكان رووبەڕوو پێمدەڵێن: بزانە 
كچەكەت چ كێشەیەكی هەبووەو نەیویستووە ئاشكرابێت، بۆیە خۆی 
سووتاندووە، لەبەر قسەوقس������ەڵۆكی خەڵكی حەز دەكەم زوو تازیەكە 
تەواو بێت، باوكیش������ی زۆر بێزاربووەو دەڵێ: خۆزگە پرسەمان بۆی 

دانەنابایە، چونكە لەناو خەڵكی هەست بە شەرمەزاری دەكەم«.
چەند هەفتەیەك پێش ئێستا )ه. ف( ئافرەتێكی تەمەن  26 ساڵ 
كە دایكی دوو منداڵ بوو، لەگەڕەكی  بەهاری  نوێی  شاری  هەولێر، 
لەمانگی رەمەزان بە زمانی بەرۆژووە بە لەچكەكەی  خۆی  خنكاندو 

كۆتایی بەژیانی   هێنا.
)خ.س( دایكی ئەو ئافرەتە لەدووەم رۆژی پرس������ەكەدا بەمجۆرە 
باس������ی بەس������ەرهاتی كچەكەی بۆ میوانەكان كرد: »چەند رۆژێك 
پێش جەژنی نەورۆز زاواكەمان دوای ئەوەی لای مەلا س������ێ بە سێ 
تەڵاقی داو منداڵەكانی لێس������ەندەوە، ڕەوانەی ماڵی ئێمەی كردەوە، 
كچەكەم لەتاو منداڵەكانی وەكو شێتی لێ هاتبوو، دەیان جار لەباوكی 
پاڕای������ەوە تاوەكو منداڵەكانی بۆ بهێنن، بەڵام باوكی دەیگوت: مادام 
ئ������ەو پیاوە تۆی ن������اوێ، نابێ تۆش منداڵەكانی ئ������ەو پیاوە بەخێو 
بكەی، كچەكەی كە تەمەنی هەش������ت مانگ بوو، مەمەیەكی لای 
ئەو دایكە بەجێ مابوو، ش������ەوانە تاوەكو ئەو مەمەیەی نەخس������تبایە 
سەرس������ینگی خەوی لێنەدەكەوت، ماوەیەك پێش ئێستاش جارێكی 

گەرچی لە ئاس������تی دنیادا بزووتنەوەیەكی بەرچاو بۆ نەهێش������تنی جیاوازی ڕەگەزی ب������ەدی دەكرێ، بەڵام لە وڵاتانی 
تازەپێگەیش������توو، بەتایبەت������ی لە جیهانی س������ێیەم و وڵاتانی داخ������راوی نەریتیدا ئەو بزاڤە كۆس������پ و تەگەرەی زۆری 
لەبەردەمدایە و خانمان بۆ مس������ۆگەركردنی یەكس������انی خۆیان لەگەڵ پیاوان خەباتێكی دژواریان لە پێش������ە، كوردستانیش 
یەكێكە لەو كۆمەڵگە نەریتییانە كە تەنانەت لە پرس������ەگێڕانی خانمان و پیاواندا جیاكاری دەكرێ. چالاكوانانی مەدەنیش 
جەخت لەوە دەكەنەوە كە ئافرەت هەمیشە رۆڵێكی پاسیڤی وەرگرتووەو وەك بەركار تەماشا كراوە، بۆیە لەكاتی مردنیشیدا 

بەتایبەتی گەر خۆی كوشتبێت، بە دەیان تانە و تۆمەتی دەخەنەپاڵ و تاوانباری دەكەن. 

جیاوازی ڕەگەزیی پرسە و ڕێوڕەسمە 
ماتەمێنییەكانیش دەگرێتەوە

ئەو ئافرەتانەی خۆیان دەكوژن باوانیان شەرم لە پرسەگێڕانیان دەكەن

» كچەكەم منداڵ و نەفام بوو، 
لەبەر نمرە خۆی كوشت كەچی 

خەڵك لەخواناترسن و لەم 
تازیەدا وەك خەتابارێك لێمان 
دەڕوانن بۆیە لەدانانی پرسەكە 

پەشیمانین« 

ت������ر هەوڵی خۆخنكاندنی دا، بەڵام زوو پێمان زانی، كەچی ئەمجارە 
دەرفەتی هێنا و نەمانتوانی فریای بكەوین، ئێس������تاش چرپەچرپی 
خەڵكی هێندەی دیكەی بێزارم دەكات، یەكێك دەڵێ لەسەر تەلەفۆن 
و تەلەفۆنكاری تەڵاقدراوبوو، بۆیە خۆی كوش������ت، ویتەویت و قسەو 

قسەڵۆك ئێمەشی بە كچەكەمانەوە كوشتووە«.
س������یروان ساڵح شوفێری تاكسییە و دراوسێی ماڵی ئەو ئافرەتەیە، 
ئەو دەڵێ������ت »)ه( ئافرەتێكی زۆر بەڕەوش������ت بوو، ب������ەڵام دایك و 
باوك������ی زۆر نەزان و فەقیرحاڵن، كە كچەكەیان تەڵاقدرا لەو پیاوەیان 
نەپرس������ییەوە بۆچی تەڵاقی داوە، تەنانەت ش������كایەتێكیان لەو پیاوە 
نەكرد، لەكاتێكدا تاوەكو ئافرەتەكەش مرد، لەدادگا تەڵاق نەدرابوو، 

خێزانەكەی لەدانانی پرسەكەشی ساردبوون«.
هەر س������ەبارەت بەم رووداوە بەڕێوەبەری نەهێشتنی توندوتیژی دژ 
بەئافرەتان بە رایگەیاند »ئەو ئافرەتە چەند جارێك لەلایەن كەسێكی  
نەناسراوە تەلەفۆنی  بۆ كراوە و بێزاركراوە، پاش ئەوەی  مێردەكەی  بەم 
حاڵەتەی زانیوە گومانی  لێكردووە و كێش������ە لەنێوانیاندا دروستبووە. 
مێردی  ژنەكە، هاوسەرەكەی  دەباتەوە بۆ ماڵی  باوكی   و تۆمەتباری  
دەكات بەوەی  كە خیانەتی  لێكردووەو تەڵاقی  دەدات  و منداڵەكانیشی  

لێ دەسەنێتەوە، بەو هۆیەشەوە ئەو ژنە خۆی دەخنكێنێت«.
خوكوشتنی كوڕێك تاوانی دیكەی لێدەكەوێتەوە

گەرچی پرسەی ئافرەتان زۆر بە ساردوسڕی بەڕێوەدەچێت، بەڵام 
پرس������ەی كوڕو پیاوان و تەنانەت ئەوانەشی كە پەنایان بۆ خۆكوشتن 
ب������ردووەو گیانیان لەدەس������ت داوە، پێش������وازییەكی زۆر و بەرفراوانی 

لێدەكرێ.
لەناحیەی دیانا )گ.س( بەهۆی ش������ووكردنی خۆشەویستەكەی 
بە كڵاش������ینكۆف خۆی دەكوژێت و كەسوكارەكەشی تاوەكو تۆڵەی 
نەكەنەوە پرسەی بۆ دانانێن. بۆیە بەپەلە كچەكە دەكوژن و دوای ئەوە 
پرس������ەی )گ( بەڕێوەدەبەن، كە جیاواز لەپرسەكانی ئەو خانمانەی 

خۆیان كوشتووە، زۆر گەرم و گوڕ و قەرەباڵغ دەبێت. 
)ئامینە.م( كچە پووری ئەو كوڕەی خۆی كوشتووە، بەپەیامنێری 
گوڵانی راگەیاند »)گ( ماوەی س������اڵێك بوو كچێكی ناوچەكەی 
خۆشدەویست، بەڵام ئەوكچە بەبێ ئاگاداری ئەو شوو بە هاوڕێیەكی 
خۆشەویس������تەكەی دەكات، ئەو ئێوارەیەی كە )گ( خۆی كوشت، 
دەزگیرانی خۆشەویستەكەی كیلۆیەك پاقڵاوەی بۆدەنێرێتە مەقەڕ، 
چونكە هەردووكیان پێكەوە پێش������مەرگەبوون، )گ( كە دەگەڕێتەوە 
ماڵەوە خۆی دەكوژێت، برا و خاڵۆزاكەش������ی پێش ئەوەی تەرمەكەی 
بنێژن، دەچن كچەكە دەكوژن، ئێس������تاش هەردووكیان لە بەندیخانەی 

ناوەندی گیراون«. 
ئومێد عەلی قوتابی ماس������تەر لە بواری جێندەر و ئەدەبیات، لە 
زانكۆی )بتگەلۆر(�ی هیندستان، س������ەبارەت بەو كێشانە بەمجۆرە 
ڕاوسەرنجی خۆی دەخاتەڕوو، ئەم پرسە بارودۆخی ژیانی ژن دابەش 
دەكات بە س������ەر دوو زەمەندا، زەمەن������ی پێش مردن و زەمەنی دوای 
م������ردن، ئەگەرچی بارودۆخی دوای مردن درێژكراوەی س������ەردەمی 
ژیانیان������ە، چونكە مرۆڤ ئەگەر لە ژیانێكی سەربەس������تانە نەژیا، 
مەحاڵە بەمردنێكی جوان بمرێت، بە كەم تەماش������اكردنی مەرگی ژن 
لە دوو رووەوە ئەكرێت لێك بدرێتەوە، ژنێك كە بە پێی ویستەكانی پیاو 
ژیاوە و ملكەچی هەموو یاس������اكانی بووە، لە گەڵ ژنێكدا كە پێش 
مردنی هیممەتی كردووە بۆ تێكشكاندنی ئەو كۆت و بەندانەو دواجار 

بووەت������ە قوربانی، نموونەی یەكەمیان هەمان رێز لە مردنەكەی 
ئەگیرێت كە ل������ە ژیاندا لێی گیراوە، لێ������رەدا چەند نمونەیەك 
وەردەگرین وەك ئەوەی ژن نەبووەتە كەس������ایەتییەكی كاریگەری 
كۆمەڵگ������ە، یان كەس������ایەتییەكی ئایینی، یان نووس������ەرێكی 
بەناوبانگ، ئەڵبەتە كۆمەڵگە رێگەی پێنەداوە ببێت، ئەوانەشی 
بوون، نموونەیان زۆر كەمە و میراتگری پیاوەكانیان بوون، بۆیە 
پاش مەرگیش������یان بە ماوەیەكی ك������ەم لە بیر دەچنەوە و گۆڕە 
پی������رۆزەكان و ناوە نەمرەكان زۆربەیان هەر هی پیاون، نموونەی 
دووەمیان ژنێك كە لە پێناوی تێكشكاندنی كۆت و بەندەكاندا، 
ی������ان بۆ ئەڤین، یان لە ڕووبەڕووبوونەوە لەگەڵ مێردەكەی، یان 
باوكیدا دەبێت������ە قوربانی، ئەمەیان لە چ������اوی ئازادیخوازان و 
ئەڤینداراندا وەك ش������ەهید تەماشا دەكرێت، بەڵام كۆمەڵگە زۆر 
جار بە نەنگی دەزانێت، ئەگەر پرسەش������یان بۆ بگێڕێت، ژنێك 
كە ب������ۆ ئەوینەكەی دەبێتە قوربان������ی خانەوادەكەی ئامادە نین 
تەنان������ەت خۆیان بە خاوەنی تەرمەكەش������ی بكەن، بەڵام ئەگەر 
پیاوێك بۆ هەمان مەبەست ببێتە قوربانی لەوانەیە خانەوادەكەی 
بۆ تۆڵەكردنەوەی جەنگیش������ی لە پێناودا هەڵبگیرس������ێنن. ئەم 
نادادپەروەریی������ە لە كۆمەڵگ������ە نێرس������الارییەكاندا باوەو برەوی 
پێدەدرێت، بۆ ئەوەی وەك هەڕەش������ەیەك ب������ۆ نەوەی داهاتوو بە 
كاری بێننەوەو پێیان بڵێن: ئەوەی بە ویستی پیاو هەڵسوكەوت 
نەكات، نەك هەر بە ژیانێكی خۆش، ناژی بەڵكو بە مردنێكی 
بێزراویش دەمرێت، ئەم دیاردەیەش لەگەڵ كەلتووری كوردیدا 

یەكناگرێتەوەو ش������تێكی هاوردەیەو لە ژێر كاریگەری خێڵە 
عەرەبی و رەوتە ئیس������لامییەكاندایە، ئێمە داستانی مەم و 
زینمان هەیە، زین قوربانی ئەوینە و مردنەكەش������ی هێندە 
ش������ەرەفمەندانەیە تا ئێستاش������ی لە گەڵدا بێت بۆ زیارەت 

دەچینە سەر گۆڕەكەی.
رێكارەكانی چارەسەر چین؟

ئومێد عەلی چارەس������ەری ئەم پرسە 
ب������ە دوو ڕێگە دەستنیش������ان دەكات، 
»ڕێگ������ەی یەك������ەم: دیاریكردن������ی 
مافەكان������ی ژن لە دەس������تووردا، بێ 
گوێ������دان ب������ە پرەنس������یپە ئایینی و 
كۆمەڵایەتییەكان، دواجار چەسپاندن 
و جێبەجێكردنی ئەو یاسایانە وەك 
خۆی لەگەڵ پش������تیوانییەكی بە 
پرس������ەكانی  بۆ  حكومەت  هێزی 
جێندەریی������ەكان،  بابەت������ە  و  ژن 

هۆش������یاركردنەوەی  دووەمی������ان: 
تاكەكان و هەڵمەتی بڵاوكردنەوەی زانیاری 
و ئام������ۆژگاری تایب������ەت بەو پرس������انە لە 
كەناڵەكان������ی راگەیان������دن و ل������ە ڕێگەی 
ئافرەتانی چالاك و بوێرەوە، بەم ش������ێوەیە 
و حكومەتێكی  كۆمەڵگەیەكی هۆشیار 
جددی بەرامبەر بە نەهێشتنی جیاوازی 

ڕەگەزی دەبێتە كلیلی چارەسەر«.

»ئێمە داستانی مەم و 
زینمان هەیە، زین قوربانی 
ئەوینە و مردنەكەشی هێندە 

شەرافمەتمەندانەیە تائێستاشی 
لە گەڵدا بێت بۆ زیارەت 

دەچینە سەر گۆڕەكەی«

» كۆمەڵگەیەكی هۆشیار و 
حكومەتێكی جددی بەرامبەر بە 

نەهێشتنی جیاكاری ڕەگەزی 
دەبێتە كلیلی چارەسەر«

گوڵان: كۆمەڵایەتی

